Ofishin Jakadancin Kasar Amirka
‘YANCIN FADAR ALBARKACIN BAKI

Fuskantar Tsarin Sharuddan Harkar Aikin
Jarida

Daga Kelly McBride

Fagen shafukan sada zumunta, irin su Twitter da Facebook, na canja hanyoyin da mutane ke
KirKirowa da kuma samun labaran jaridu. An samo hoton ne, daga Kamfanin Dillancin Labaru na AP.

Zamanin fasaha, ya maye gurbin irin yadda ake gudanarwa da kuma yada

harkokin aikin jarida. Ana iya yin amfani da wayoyi, da sauran na’urorin tafi-
da-gidanka, wajen shiga yanar-gizo, da kuma kafofin dake dauke da bayanai da
ma KirKiro wani al’amarin da ake iya sharewa, yanzun nan. Kamar kuma yadda
yawa da kuma bayanan ke Kara samuwa, haka damar da al’umma ke samu,
wajen ganinsu, da kuma yunKurin lalatawa da kuma

Karyata bayanan da ba su da tasiri.

A wancan marrar, al’'umma na da bukatar cikakken aikin jarida, na gaskiya,
domin sanin al’ummarsu, da ma duniya baki daya, domin yanke duk wadansu
shawarwari, na al’'umma. ‘Yan jaridu na yin amfani da kuma daukaka matsayin
sharuddan da za su taimaka, wajen tabbatar da martabar ayyukansu, na gaskiya,
da fayyace al’amurra, da ma yi wa al’'umma aiki. Ta hanyar haka ne, duk
wani dan jarida da wata Kungiya, za ta buga aikin da zai kawo ma ta martaba,
da sanin Kwarewa da kuma mutunci.

Amma, ta yaya dan jarida zai yi aiki da tabbatattaccen sharadin aiki? ‘Yan



jaridu, a ko’ina, na yin amfani da kyawawan sharuddan aiki, ta hanyar
tsayayyen ra’ayin da ya Kunshi, ainihin, martabar aikin jarida, wanda ya hada
da:

. Binciko gaskiya da yayata ta, yadda ya kamata.

. Dora nauyi kan masu mulki.

. Bai wa marasa galihu damar fadar albarkacin bakinsu.

. Tabbatar da gaskiya game da gudanar da aikin na jarida.

. Rangwantawa da kuma bayar da cikakkun labarai.

. Kauce wa sabanin ra’ayoyi, idan zai yiwu, da kuma bayyana
duk wani goyon bayan dake gasa da juna.

. Dakushe rauni, musamman ga wadanda ake cutarwa.

. Kasancewa a tsakiyar wadanda ke son yin amfani da wani
Karfinsu, domin lalata gaskiya, da nufin ciyar da manufarsu,
gaba.

. Goyon bayan al’ummar da ake yi wa aiki, fiye da duk wata
sha’awa.

. Kiyayewa da kuma nuna da’a, a duk wani KoKarin tabbatar
da gaskiyar labara.

. KirKiro da wani fagen yin mahawarar jama’a, da ma sukar
al’amari.

Wannan jerin bayanan, na nufin nuna wani misali ne, na tantagaryar sharuddan
aiki, kodayake ba za su Kare ba. Dole kowane dakin watsa labaru da Kungiyar
manema labaru, ta gane jerin sharuddan da za su yi ma ta jagoran manufa da
kuma hanyoyin gudanar da aikin jarida. Da zarar dan jarida ya tabbatar da
sharuddan aikin, to, kyautata yin zabin sharuddan aikin, na da bukatar
shugabanci, da zurfin tunani, da yin tambaya, da gano daukacin sauran
hanyoyin fita irin yanayin da aka shiga, da uwa, uba, zaben gagarumar mafitar
da za ta biya wa aikin na jarida bukata.

Alal misali, ‘yan jarida, da dama, suna fakewa da wata majiyar da ba ta son a
bayyana ta, domin bayyana ma su wani tahaKiKanin abinda yake faruwa, a
harkokin gwamnati. Misalin wata majiyar na iya samunka, ta bayyana ma ka
cewa wani zababben dan siyasa na cin hanci da karbar rashawa, a wata harka,
domin ya karkatar da wata kwangila.

Dan jaridar, tare da takwarorinsa, na iya fara yin tambayoyi, kamar haka:

. Mecece manufar aikin jaridar da har za ka dunfari sanin
gaskiyar wancan bayanin? Menene kuma alfanunsa ga
jama’a?

. Mecece manufar wannan kafar, dangane da fallasa wannan
cin hancin?

. Ko akwai wadansu Kasidun da ake da su, da za su tabbatar

da wannan batu?
. Kafar za ta iya samun wadansu Kasidu, ko wata shaida?



. Ta yaya za ka bayyana tushen majiyar, da masaniyarsa, da
kuma dalilin da ya sa ba ya son a bayyana shi?

. Ina za mu samu wata majiyar, domin tabbacin wannan
bayani? Za a bayyana ta?

. Wadanne labarai za mu rubuta, domin tabbatar da an
kammala cikakken labari?

. Idan muka mayar wa majiyar da amsa, ta yaya za mu kare ta

daga cutarwa?

Don inganta mutuncinka, a matsayin dan jarida, to, ka rika nadar duk wata hirar da za ka yi, da wani.
An samu hotunan ne, daga Kamfanin Dillancin Labaru na AP.



Yi wa al’umma biyayya — fiye da duk wata sha’awarka — na daga cikin manyan sharuddan aikin
jarida. An samu hotunan ne, daga Kamfanin Dillancin Labaru na AP.

Wadannan tambayoyin ma su ne kan gaban tabbatar da sharuddan aikin da ya
shafi boyayyar majiya ba. Wadansu dakunan watsa labarun na da sharuddan
dake taimaka wa tabbatar da sharuddan aikin jarida, irin wadannan:

. Tabbatar da gaskiyarka, a matsayin dan jarida, na taimaka
wa kafofi, da su yi magana da kai, domin yayatawa, a
kodayaushe.

. Ya kamata a bayyana majiya, da sunanta.

. Boye majiya wata Kalubale ce, ga mutuncinmu, don haka, ya

kamata mu rika kiyaye boye ta, sai dai ko don wani
KwaKkKwaran labari.

. Idan mu ka buga wani labarin da ya fito daga majiya, mai
tushe, to, dole, wadansu kafofin, ko da biyu, su tabbatar da
al’amarin.

Irin wadannan sharuddan na iya taimakawa. Amma, tunda sharuddan ba su
wadatarwa, to, ya kamata a samu wadanda za su taimaka, maimakon maye
gurbinsu da wani KwakKwaran tunanin da ya dace, don kafa wani gagarumin
harsashin yanke shawara game da sharuddan. Wani fanni kuma, na aikin jaridar
zamanin kan fuskanta, shine tambaya a kan yadda bayanin da aka gabatar yake,
ga ra’ayoyin jama’a, mai yiwuwa, ta hanyar shafukan sada zumuntar yanar-
gizo, amma, ba a tantance ba.



Wannan, na iya za ma wani rudami, game da faifan bidiyo ko kuma hoto, ko
wata Kasidar da ake zargin cin hancin da rashawa, ko kuma wani zance dake
ga Kashin gaskiya. Lokacin da jama’a suke tantauna wani bayanin da ba
tabbatar ba, ko aka tantance, to, dole, ‘yan jarida su hanzarta fayyace shi.

Ana 1ya tambayar:

. Me za mu yi, domin tantancewa ko kuma musunta wannan
labarin?

. Ta yaya za mu binciko Karin gaskiya, ko kuma wani
al’amarin da zai inganta jama’a su Kara fahimta?

. Mecece manufarmu, ta gyara wannan mugun labarin da
muka bayyana wa jama’a?

. Idan za mu amince da labara, ta yaya za mu tabbatar, ko

kuma Karyata gaskiyarsa?

Ga dan jarida, Karfin hali da kuma Kwarewa, kan yi amfani, ba domin an san
duk wata matsala ba, amma, domin samun tabbatacciyar fahimtar martabobi da
kuma sharuddan aikin jarida, tare da zurfin tunanin da ya yi kama da
tambayoyin da a su bude wata mafitar, da kuma sabuwar hanyar tabbatar da
gaskiya.

Kelly McBride wani babban wakili ne, a tsangayar sharuddan aiki, ta Cibiyar
Poynter, wata makarantar da aka kafa, musamman domin koyarwa da
taimakawar dabarun harkokin ‘yan jarida, da shugabanni.

Cibiyar na koyarwa, ta yin amfani da shafin yanar-gizo mai suna
www.newsu.org da kuma watsa labarun kafofin watsa labaru, a shafin yanar-
gizo mai suna www.poynter.org




Idan aka gabatar da wani bayanin da za a tantauna, kamar wani horon da aka watsa, wanda ya kawo
rudami, ta kafar sada zumuntar yanar-gizo, to, dole, ‘yan jarida su tambaya irin abinda za su yi, domin
fayyace duk wata takaddamar labarin. An samu hotunan ne, daga Kamfanin Dillancin Labaru na AP.

